
 

 

ᑲᑎᖕᖓᓂᕐᒥ ᐅᖄᔭᐅᔪᕕᓃᑦ 
ᑲᒥᓯᓀᑦ ᑲᑎᒪᔨᖏᑦ ᑏᓯᒻᐱᕆ 7-8, 2021 | ᑕᑯᓐᓇᐅᑎᕈᑎᒃᑯᑦ 

ᑲᒥᓯᓀᑦ ᑲᑎᒪᔨᖏᑦ ᐅᖄᕕᐅᓚᐅᕐᑐᑦ ᖃᓄᐃᓕᖓᐅᓯᕕᓂᖏᓐᓂᒃ ᕿᒥᕐᕈᔭᐅᓂᕕᓂᖏᑦᑕ ᓄᓇᕕᒃ 
ᓯᕗᓂᑦᓴᕗᑦ ᐱᓇᓱᐊᕐᑕᐅᓂᖓ, ᑎᑭᐅᑦᔨᒋᐊᕕᑦᑐᖅ 5-ᓂᒃ ᐊᕐᕌᒍᕐᓄᑦ ᑎᑭᐅᑦᔨᓚᖓᓂᕐᒥᓄᑦ 2022-
ᒥᒃ. ᕿᒥᕐᕈᓂᐅᒧᖅ ᑲᑎᕐᓱᐃᓂᖃᓚᐅᕐᑐᖅ ᑐᓴᕐᑎᓯᐅᑎᖏᓐᓂᒃ ᒫᓐᓇᐅᔪᖅ ᐃᓕᓐᓂᐊᑎᐅᔪᓄᑦ, 
ᐃᓕᓐᓂᐊᑎᑦᓯᒍᑎᒥᒃ ᐱᔭᕇᕐᓯᒪᔪᓄᑦ ᐊᒻᒪᓗ ᐱᓇᓱᑦᑎᓄᑦ. ᖃᓄᐃᓕᖓᐅᓯᕕᓂᖏᑦ ᐊᑐᕐᑕᐅᓛᕐᑐᑦ 
ᑐᑭᑖᕆᒍᑕᐅᓗᑎᑦ ᐃᓕᓐᓂᐊᑎᑦᓯᒍᑎᐅᑉ ᐃᓕᓐᓂᐊᑎᑕᐅᒍᑎᒋᔭᖏᓐᓂᒃ, ᓇᓃᓐᓂᕆᔭᖓ ᐊᒻᒪᓗ 
ᐊᑯᓃᕐᑐᒧᑦ ᑐᕌᒐᕆᔭᖓ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᓲᖑᓯᒋᐊᕆᓂᕐᒧᑦ ᓄᓇᕕᒃ ᓯᕗᓂᑦᓴᕗᑦᒥᑦ 
ᑎᒥᒻᒪᕆᐅᑎᓪᓗᒍ. 

ᑕᑯᓐᓇᓱᒍ QEP, ᑐᓴᕐᑎᓯᐅᑎᒃ ᖃᐅᔨᓚᐅᕐᑐᖅ ᓯᓚᕐᔪᐊᒥᐅᑎᒍᑦ, ᐊᑦᔨᐸᓱᖏᓐᓂᒃ ᐱᓇᓱᐊᕐᓂᑯᑦ 
ᓂᕆᐅᒍᑎᖃᕐᑎᓗᒋᑦ ᑭᓯᑦᓯᒍᑎᓐᓂᐊᓂᕐᒥᒃ ᐊᒻᒪᓗ ᐃᓅᖃᑎᒌᑎᒍᑦ ᓴᑐᐃᔦᓂᕐᒥᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᓇᐅᑦᓯᑐᕐᑕᐅᒍᑎᖏᓐᓂᒃ. 

ᖃᓪᓗᓈᑎᑐᑦ ᑐᖓᓕᐅᑎᓪᓗᒍ ᐅᖃᐅᓯᕆᔭᐅᑦᓱᓂ ᐊᒻᒪᓗ ᓴᑐᐃᔦᓂᖅ, ᐃᓚᖏᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᓇᐅᑦᓯᑐᕐᑕᐅᒍᑎᖏᑦ ᓄᐃᑕᑎᑦᓯᓚᐅᕐᑐᑦ ᐃᓚᖏᒍᑦ ᐊᑦᔨᒌᖕᖏᓂᖏᓐᓂᒃ ᐱᓇᓱᐊᕐᓂᑯᑦ ᓂᕆᐅᒋᔭᐅᕈᑎᖏᓐᓂᒃ 
ᑕᑯᓐᓇᓱᒍ ᑯᐯᒃᑯᑦ ᐱᔭᕇᒍᑎᑖᕐᑎᓯᒍᑎᖏᑦ (QEP).  

ᐊᑦᔨᒌᓐᓂᖏᑦ ᐊᑦᔨᒌᖕᖏᓂᖏᓪᓗ ᑕᑯᓐᓇᑕᐅᓕᕋᒥ ᑯᐯᒃᑯᑦ ᐱᔭᕇᒍᑎᑖᕐᑎᓯᒍᑎᖏᓐᓄᑦ (QEP), 
ᐱᒻᒪᕆᐅᓚᐅᕐᑐᑦ ᐊᑦᔨᒌᖕᖏᓂᖏᑦ ᐱᓇᓱᐊᕐᓂᑯᑦ ᓂᕆᐅᒋᔭᐅᕈᑎᖏᑦ ᖃᐅᔨᔭᐅᓚᐅᕐᑐᑦ ᑲᑎᕕᒃ 
ᐃᓕᓴᕐᓂᓕᕆᓂᐅᑉ ᓇᐅᑦᓯᑐᕐᑕᐅᒍᑎᖏᓐᓂᒃ ᐅᐃᒍᐃᑎᑐᑦ ᑐᖓᓕᐅᑎᓪᓗᒍ ᐅᖃᐅᓯᕆᔭᐅᓂᖅ. 

ᑭᖑᓪᓕᐹᖏᑦ ᓄᖅᑲᕆᐊᒍᑎᖏᑦᑕ ᑐᓴᕐᑎᓯᒍᑎᐅᑉ ᓄᐃᑕᑎᑦᓯᔪᑦ ᐊᖅᑯᓯᐅᕐᑕᐅᒋᐊᖏᓐᓂᒃ ᐊᐅᓚᑦᔭᒋᐊᕐᓂᒧᑦ 
ᐱᐅᓯᒋᐊᕆᓂᕐᒧᑦ ᐃᓕᓐᓂᐊᑎᑦᓯᒍᑎᐅᔪᓂᒃ, ᐱᐅᓯᒋᐊᕆᓂᕐᒥᒃ ᐃᓕᓐᓂᐊᑏᑦ ᐃᓕᓐᓂᐊᕆᐊᑲᑦᑕᓂᖏᓐᓂᒃ, ᐊᒻᒪᓗ 
ᐊᑐᓕᕐᑎᓯᓂᖅ ᐱᒋᐊᕐᑎᓯᒍᑎᓂᒃ ᐃᓱᒫᓘᑎᒋᔭᖃᕐᑐᓂᒃ ᐊᒥᓱᑦ ᐱᓇᓱᑦᑏᑦ ᓄᖅᑲᑲᑦᑕᓲᖑᓂᖏᓐᓂᒃ ᐊᒻᒪᓗ 
ᐊᒥᓲᖕᖏᑑᒋᐊᖏᓐᓂᒃ ᐊᑐᐃᓐᓇᐅᓲᑦ ᐱᒍᓐᓇᐅᑎᓖᑦ ᐃᓄᐃᑦ ᐃᓕᓐᓂᐊᑎᑦᓯᔨᐅᓲᑦ. ᑭᖑᓪᓕᐹᒥ, ᐅᓐᓂᑑᑎᒋᔭᐅᔪᑦ 
ᐊᑐᓕᕐᑎᑕᐅᔪᑦᓴᐅᒋᐊᖏᓐᓂᒃ ᐊᓯᑦᔩᒋᐊᕈᑎᐅᔪᑦ ᓄᐃᑕᑦᓯᐊᑐᓂᒃ ᑐᕌᒐᖃᕐᑎᓯᒍᑕᐅᔪᑦ ᐊᑯᓃᕐᑐᒨᓕᖓᑎᓪᓗᒋᑦ. 

ᖃᐅᔨᓴᕐᑏᑦ ᐱᓇᓱᐊᖃᑎᒌᖏᑦ ᐱᔪᕕᓃᑦ ᑎᓕᔭᐅᒪᒍᑎᒥᓂᒃ ᑏᓯᒻᐱᕆ 13, 2019, ᐱᑎᓪᓗᒋᑦ ᑲᑎᕕᒃ 
ᐃᓕᓴᕐᓂᓕᕆᓂᐅᑉ ᐳᕐᑐᓂᕐᓴᖏᑦᑕ ᑲᑎᒪᔨᖏᓐᓂᒃ.  ᑎᓕᔭᐅᒪᐅᑎᓖᑦ ᖃᐅᔨᓴᕐᑏᑦ ᐱᓇᓱᐊᖃᑎᖃᓲᑦ ᐅᑯᓂᖓ 
Chaire-réseau de recherche sur la jeunesse du Québec. 

ᑲᒥᓯᓀᑦ ᑲᑎᒪᔨᖏᑦ ᑐᖕᖓᓱᑦᑎᓯᓚᐅᕐᑐᑦ ᓴᒫᓐᑕ ᑐᐁᒃᒥᑦ ᐱᓇᓱᒐᕐᑖᖃᒻᒥᖓᓂᒃ ᑐᑭᒧᐊᕐᑎᓯᔨᐅᓂᕐᒧᑦ 
ᐱᓇᓱᑦᑎᓕᕆᕕᒻᒥᒃ. ᑲᒥᓯᓀᑦ ᖃᐅᔨᑎᑕᐅᓚᐅᕐᑐᑦ ᐱᐅᓯᒋᐊᕐᑕᐅᓛᕐᓂᖓᓂᒃ ᐱᓇᓱᑦᑎᓕᕆᕕᐅᑉ 
ᐱᒍᑦᔨᓂᖓ ᓄᓇᕕᒻᒦᑐᓄᑦ ᐱᓇᓱᑦᑎᖁᑎᒥᓂᒃ ᓯᕗᓪᓕᐅᑎᑕᐅᑦᓴᐅᑎᒋᒋᐊᖃᕐᓂᖓᓂᒃ ᐱᒍᑦᔨᕕᖓᑕ 
ᔭᓄᐊᕆ 2022 ᑎᑭᓪᓗᒍ.   

ᐊᑦᓱᕈᕐᓇᓂᖏ ᐃᓕᖓᔪᑦ ᓴᐳᑦᔭᐅᖏᓗᐊᕐᓂᖏᓐᓄᑦ ᐃᓕᓐᓂᐊᑏᑦ ᐃᓕᓐᓂᐊᓂᕐᒥᓂᒃ ᐅᕝᕙᓘᓐᓃᑦ ᐱᐅᓯᕐᒥᓂᒃ 
ᐊᑦᓱᕉᑎᓕᓐᓄᑦ ᐅᖃᓕᒪᒍᑎᐅᓚᐅᕐᑐᑦ ᑲᒥᓯᓇᓄᑦ ᐱᓯᒪᑎᓪᓗᒋᑦ ᐊᒥᓱᓂᒃ ᓄᓇᓕᓐᓂᒃ. 

ᐊᑦᓱᕉᑎᒋᔭᐅᔪᑦ ᐱᓇᓱᑦᑎᑖᕋᓱᐊᕐᓂᓄᑦ ᐃᓂᓐᓄᑦ ᑐᖕᖓᕕᓕᓐᓂᒃ ᐃᓕᓐᓂᐊᕕᐅᔪᓂᒃ ᓂᓪᓕᕈᑕᐅᓚᐅᕐᒥᔪᑦ, 
ᐅᑯᓄᖓ ᐱᓗᐊᕐᑐᒥᒃ: ᐃᓕᓐᓂᐊᑎᓂᒃ ᓂᒪᔭᕐᑎᓯᑦᑌᓕᔨ, ᐱᐅᓯᕐᓲᑎᐅᖕᖏᑐᒃᑯᑦ ᐃᓕᓐᓂᐊᓂᕐᒥᒃ ᐃᓕᓐᓂᐊᑎᑦᓯᔩᑦ, 
ᐃᓕᓐᓂᐊᑎᓂᒃ ᐃᓱᐊᕐᓭᔩᑦ ᐊᒻᒪᓗ ᐃᓕᓐᓂᐊᑎᓂᒃ ᓴᐳᑦᔨᓂᕐᒧᑦ ᐱᔪᓐᓇᐅᑎᓖᑦ. 

ᐱᓇᓱᑦᑎᓕᕆᕕᐅᑉ ᑐᑭᒧᐊᕐᑎᓯᔨᖓ ᓇᓗᓀᕐᓯᓚᐅᕐᑐᖅ  ᐱᓇᓱᐊᕈᑕᐅᕋᔭᕐᑎᓗᒋᑦ ᐱᕙᓪᓕᐊᔭᐅᒋᐊᖃᕐᓂᖏᑦ 
ᐱᓇᓱᑦᑎᑖᕋᓱᐊᕐᓂᐅᑉ ᖃᓄᕐᑑᑕᐅᒍᑎᖏᑦ ᑐᕌᒐᖃᕐᑎᓗᒋᑦ ᓄᓇᕕᒻᒥᐅᓂᒃ ᐱᓇᓱᐊᖃᑎᒌᕈᑕᐅᒐᔭᕐᑎᓗᒍ 
ᐃᓄᓕᒫᓂᒃ ᐱᓇᓱᖃᑎᒌᖏᓐᓄᑦ, ᐊᒻᒪᓗ ᑲᑎᒪᔩᑦ ᖃᐅᔨᒪᑎᑕᐅᖏᓐᓇᓚᖓᑦᓱᑎᑦ ᐊᐅᓚᑦᔭᒋᐊᒍᑎᑦᓴᖏᑦᑕ 
ᐸᕐᓇᑕᐅᓯᒪᒍᑎᖏᓐᓂᒃ ᑕᒪᑦᓱᒧᖓᐅᓕᖓᔪᓂᒃ. 

 



 

 

ᑲᒥᓯᓀᑦ ᑲᑎᒪᔨᖏᑦ ᐅᖄᕕᐅᓚᐅᕐᑐᑦ ᖃᓄᐃᓕᖓᐅᓯᕕᓂᖏᓐᓂᒃ ᕿᒥᕐᕈᔭᐅᓂᕕᓂᖏᑦᑕ ᓄᓇᕕᒃ 
ᓯᕗᓂᑦᓴᕗᑦ ᐱᓇᓱᐊᕐᑕᐅᓂᖓ, ᑎᑭᐅᑦᔨᒋᐊᕕᑦᑐᖅ 5-ᓂᒃ ᐊᕐᕌᒍᕐᓄᑦ ᑎᑭᐅᑦᔨᓚᖓᓂᕐᒥᓄᑦ 2022-
ᒥᒃ. ᕿᒥᕐᕈᓂᐅᒧᖅ ᑲᑎᕐᓱᐃᓂᖃᓚᐅᕐᑐᖅ ᑐᓴᕐᑎᓯᐅᑎᖏᓐᓂᒃ ᒫᓐᓇᐅᔪᖅ ᐃᓕᓐᓂᐊᑎᐅᔪᓄᑦ, 
ᐃᓕᓐᓂᐊᑎᑦᓯᒍᑎᒥᒃ ᐱᔭᕇᕐᓯᒪᔪᓄᑦ ᐊᒻᒪᓗ ᐱᓇᓱᑦᑎᓄᑦ. ᖃᓄᐃᓕᖓᐅᓯᕕᓂᖏᑦ ᐊᑐᕐᑕᐅᓛᕐᑐᑦ 
ᑐᑭᑖᕆᒍᑕᐅᓗᑎᑦ ᐃᓕᓐᓂᐊᑎᑦᓯᒍᑎᐅᑉ ᐃᓕᓐᓂᐊᑎᑕᐅᒍᑎᒋᔭᖏᓐᓂᒃ, ᓇᓃᓐᓂᕆᔭᖓ ᐊᒻᒪᓗ 
ᐊᑯᓃᕐᑐᒧᑦ ᑐᕌᒐᕆᔭᖓ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᓲᖑᓯᒋᐊᕆᓂᕐᒧᑦ ᓄᓇᕕᒃ ᓯᕗᓂᑦᓴᕗᑦᒥᑦ 
ᑎᒥᒻᒪᕆᐅᑎᓪᓗᒍ.  

ᖃᐅᔨᔭᐅᓚᕿᓗᐊᖕᖑᐊᓚᐅᕐᑐᑦ ᕿᒥᕐᕈᔭᐅᓂᖏᓐᓄᑦ ᐅᑯᐊᖑᓚᐅᕐᑐᑦ: 

® ᐱᐅᒋᔭᖃᓲᑦ ᐃᓕᓐᓂᐊᑏᑦ ᓄᓇᕕᒃ ᓯᕗᓂᑦᓴᕗᑦᒥᒃ ᐃᓗᓕᖃᕐᓂᖓᓂᒃ ᐃᓕᖅᑯᓯᕐᒨᓕᖓᔪᓂᒃ. 
ᐱᒍᓐᓇᓯᓂᖅ ᐃᓕᓐᓂᐊᕕᒻᒪᕆᒻᒥᒃ ᐱᔭᕇᒍᓐᓇᐅᑎᑖᕈᓐᓇᓯᓂᖅ ᐱᑦᔪᑕᐅᒻᒥᔪᖅ, ᑭᓯᐊᓂ 
ᑲᑦᓱᙰᑦᑑᒍᑎᑑᓚᐅᖕᖏᑐᖅ ᐃᓕᓐᓂᐊᓂᕐᒧᑦ ᐃᓕᒐᓱᐊᕐᑐᓄᑦ. 

®  ᐊᖏᔪᕋᑕᕐᒥᒃ ᖃᐅᔨᒍᒪᔪᓕᐹᓘᒻᒥᔪᖅ ᐆᑦᑐᕋᕐᓂᒥᒃ ᐊᑦᔨᒌᖕᖏᑐᕐᑎᒍᑦ ᐃᓕᓐᓂᐊᑎᑕᐅᓂᕐᒥᒃ 
(ᐁᓯᒪᓂᒃᑯᑦ ᐊᒻᒪᓗ ᖁᒻᒧᐊᑎᑕᐅᓯᒪᔪᒃᑯᑦ). 

® ᒪᓐᑐᔨᐊ ᑕᑯᓐᓇᑕᐅᓂᖃᖅᑯᖅ ᐃᓕᓐᓂᐊᑎᓄᑦ ᐱᓇᓱᑦᑎᓄᓪᓗ ᓈᒻᒪᑑᒋᐊᖓᓂᒃ ᓇᓃᓐᓂᕆᔭᖓ 
ᐃᓕᓐᓂᐊᑎᑦᓯᒍᑎᐅᔪᒧᑦ. ᐃᓕᓐᓂᐊᑎᓄᑦ, ᒪᓐᑐᔨᐊ ᓄᓇᓕᒻᒪᕆᖓ ᑐᓂᓯᓂᖃᕈᓐᓇᑐᖅ ᐃᓱᐊᖁᑎᖏᑎᒍᑦ 
ᐊᑐᐃᓐᓇᖃᕈᓐᓇᓴᐅᑎᒋᓂᒃᑯᑦ ᓇᓗᓀᕐᑕᐅᓯᒪᔪᑦ ᑐᓂᔭᐅᓂᖃᕋᔭᕐᐸᑦ ᓄᓇᕕᒻᒥᖔᖅ. 

® ᐱᓇᓱᑦᑎᑖᕐᓂᖅ ᐃᓚᒋᔭᐅᒋᐊᓪᓚᕋᔭᕐᑐᓂᒃ ᐃᓄᓐᓄᑦ ᐃᓕᓐᓂᐊᑎᑦᓯᔨᓄᑦ ᓲᖑᓯᒋᐊᕆᒐᔭᕐᑐᖅ 
ᐃᓕᓐᓂᐊᑎᑦᓯᒍᑎᒥᒃ ᐊᒻᒪᓗ ᐃᓕᖅᑯᓯᕐᒥᒃ ᑐᓂᔭᐅᒍᓐᓇᓯᓂᖓᒍᑦ. 

ᐃᓚᒋᔭᐅᑎᓗᒍ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑏᑦ ᐱᒍᑦᔭᐅᕕᖓᑕ ᑐᓴᕐᑎᓯᐅᑎᖓᓄᑦ ᓴᖅᑭᑎᑕᐅᔪᖅ ᑲᑎᒪᔨᓄᑦ, 
ᑲᒥᓯᓀᑦ ᕿᒥᕐᕈᒋᐊᓪᓛᓚᐅᕐᑐᑦ ᑲᑎᕐᓱᐊᕕᓂᕐᓂᒃ ᓄᐃᑕᑎᑦᓯᔪᓂᒃ ᐱᕕᑦᓴᖃᑐᐃᓐᓇᕆᐊᖃᕐᑐᓂᒃ 
ᐱᐅᓯᒋᐊᕐᓯᒪᔪᓂᒃ ᓴᐳᑦᔨᓂᕐᒥᒃ ᐱᒍᑦᔨᓂᕐᓄᑦ ᐱᐅᓂᕐᑎᒍᑦ ᓱᕐᕃᓯᒪᓂᖃᕋᔭᕐᑐᓂᒃ ᐃᓕᓐᓂᐊᑏᑦ 
ᓄᖅᑲᑎᑕᐅᑦᑌᓕᓂᖏᓐᓂᒃ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑐᓄᑦ. 

ᖃᐅᔨᓴᕈᑎᕕᓃᑦ ᓴᖅᑭᑎᑕᐅᔪᑦ ᑲᒪᒋᔭᖃᑦᓴᐅᑎᒋᖃᑦᑕᓂᖅ ᐃᑲᔪᕐᓯᓯᒪᒋᐊᖓᓂᒃ ᐃᓕᓐᓂᐊᑎᓂᒃ 
ᐃᓕᓐᓂᐊᕇᕐᓂᒥᓂᒃ ᓱᕐᕃᔭᒐᑎᑦ ᐊᓪᓚᓯᒪᔭᐅᔪᖁᑎᒥᓂᒃ ᐃᓕᓐᓂᐊᕕᒻᒥᒃ ᐊᓯᐊᓄᖔᖅ 
ᐃᓕᓐᓂᐊᒐᑦᓴᓯᐅᓯᑦᓴᓂᕐᐸᑕ, ᐅᕝᕙᓘᓐᓃᑦ ᐅᑎᕐᑐᕕᓂᐅᔪᖃᕐᐸᑦ ᐃᓕᓐᓂᐊᕕᒻᒧᑦ ᓄᖅᑲᖓᑫᓐᓇᑐᕕᓂᐅᑦᓱᓂ 
ᐊᑦᔨᒌᖕᖏᑐᓂᒃ ᓇᒻᒥᓂᖅ ᐱᑦᔪᑎᖃᕐᓱᑎᑦ. 

ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᒻᒪᕇᑦ ᐃᓕᓐᓂᐊᑏᑦ ᑎᒃᑯᐊᓲᕆᔭᖏᑦ ᐊᒻᒪᓗ ᐱᓇᓱᐊᕐᑎᓯᒍᑏᑦ 
ᐃᑎᕐᕕᒋᑦᓯᐊᕙᑦᑕᖏᑦ ᐊᒥᓲᓂᕐᓴᒪᕆᐅᓕᕐᑐᑦ ᑌᑦᓱᒪᓂᒋᐊᖑᓚᐅᔪᑎᓗᒍ. 

ᐊᒥᓱᐃᑦ ᐊᑭᓕᕐᑐᒍᑦᔭᐅᓂᒃᑯᑦ ᐃᓕᓐᓂᐊᑏᑦ ᐃᓄᒻᒪᕇᑦ ᐅᑭᐅᓖᑦ 25-ᒥᑦ 55-ᒧᑦ ᑎᑭᑦᓱᒋ, ᐱᐊᕋᖃᕐᓱᑎᑦ 
ᑲᒪᒋᒋᐊᓕᒻᒥᓂᒃ ᐅᕝᕙᓗᓐᓃᑦ ᐃᓄᑑᑦᔨᓱᑎᑦ ᐊᖓᔪᖅᑳᖑᔪᓄᑦ. ᐊᓯᑦᔩᓂᕐᒧᑦ ᐊᖏᕈᑕᐅᔪᕕᓃᑦ ᑲᒥᓯᓀᑦ 
ᑲᑎᒪᔨᖏᓐᓄᑦ ᔫᓂ 2021-ᖑᑎᓪᓗᒍ ᑖᒃᑯᓂᖓ ᐃᓕᓐᓂᐊᑎᓂᒃ ᐱᕕᑦᓴᖃᕐᑎᓯᔪᖅ ᐱᕚᓪᓕᖁᑎᑦᓴᓄᑦ 
ᐊᖏᔪᕋᑕᕐᒥᑦ ᓱᕐᕃᓯᒪᓂᖃᕐᓱᑎᑦ ᑲᔪᓯᒍᓐᓇᓂᖏᓐᓂᒃ ᐃᓕᓐᓂᐊᕋᓱᐊᕐᑕᖏᓐᓂᒃ. 

ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᑦ ᐊᒻᒪᓗ ᐃᓕᓐᓂᐊᕈᒪᔭᕐᒥᓂᒃ ᐱᒋᐅᕐᓴᔭᐅᓂᕐᒧᑦ (AEVT) ᑲᔪᓯᔪᒥᒃ 
ᐊᖏᓕᕙᓪᓕᐊᓂᓕᒃ ᐱᒍᑦᔨᓂᕐᒥᓂᒃ ᑐᓂᕙᑦᑕᒥᓂᒃ ᓄᑖᒥᒃ ᐱᓇᓱᖃᑎᒌᓚᖓᓂᕐᒧᑦ ᐊᖏᖃᑎᒌᒍᑎᒥᒃ 
ᑎᒍᔭᐅᓚᔪᓕᕆᔨᖏᓐᓄᑦ ᑲᓇᑕᒥ, ᐊᒻᒪᓗ ᓄᑖᖑᔪᑦ ᐃᓕᓐᓂᐊᑎᑦᓯᒍᑏᑦ ᐱᓇᓱᐊᕐᑕᐅᔪᑦ ᐊᑖᒎᕐᓱᑎᑦ 
ᐃᓕᓐᓂᐊᕈᒪᔭᕐᒥᓂᒃ ᐱᒋᐅᕐᓴᔭᐅᓂᕐᒧᑦ ᐊᒻᒪᓗ ᑲᔪᓯᔪᒥᒃ ᐃᓕᓐᓂᐊᓂᕐᒧᑦ ᐱᒍᑦᔨᓂᕐᓄᑦ ᑐᓂᔭᐅᓂᖓᒍᑦ.  

ᒫᓐᓇᐅᔪᖅ ᐃᓕᓐᓂᐊᓇᐅᑉ ᐊᕐᕌᒍᖓᓄᑦ, ᐱᒋᐊᕐᓱᒍ ᓅᕕᒻᐱᕆ 12, 2021, ᑲᑎᑦᓱᒋᑦ 280 ᐃᓕᓐᓂᐊᑏᑦ  
ᐃᓚᐅᓚᐅᕐᑐᑦ ᐃᓕᓐᓂᐊᕈᒪᔭᕐᒥᓂᒃ ᐱᒋᐅᕐᓴᓂᕐᒧᑦ ᐃᓕᓐᓂᐊᑎᑕᐅᒍᑎᖏᓐᓂᒃ ᐊᒻᒪᓗ ᐃᓗᓐᓈᒍᑦ ᐃᓕᓐᓂᐊᓃᑦ. 
ᐃᓚᐅᑎᓪᓗᒍ, 357 ᐃᓕᒃᑰᑐᑦ ᐃᓚᐅᔪᕕᓃᑦ ᐱᒋᐅᕐᓭᓂᕐᓂᒃ ᐋᖅᑭᓱᕐᑕᕕᓂᐅᔪᓂᒃ ᐊᑖᒎᕐᑎᓗᒋᑦ ᑲᔪᓯᔪᒥᒃ 
ᐃᓕᓐᓂᐊᓂᕐᒧᑦ ᐱᒍᑦᔨᕕᖓᓄᑦ. 



 

 

ᐱᓇᓱᐊᖃᑎᒌᓐᓂᒧᑦ ᐊᖏᖃᑎᒌᒍᑎᖓᓄᑦ ᑎᒍᔭᐅᒪᔪᓕᕆᖓᑕ ᑲᓇᑕᐅᑉ ᐱᕕᑦᓴᖃᕐᑎᓯᓚᖓᔪᖅ AEVT-ᑯᓂᒃ 
ᑐᓂᓯᓂᕐᒥᒃ ᐃᓄᓐᓂᒃ ᑎᒍᔭᐅᒪᔪᓂᒃ ᐱᕕᑦᓴᖃᕐᑎᓗᒋᑦ ᑲᔪᓯᒍᓐᓇᓂᕐᒥᒃ ᐃᓕᓐᓂᐊᓂᕐᒥᓂᒃ 
ᐃᓕᑕᕐᓯᔭᐅᒍᑎᖃᕐᑎᓗᒋᑦ ᐃᓕᓐᓂᐊᑕᕕᓂᖏᑦ ᓴᐳᑦᔨᒍᑎᐅᓂᐊᕐᑎᓗᒍ ᐃᓅᖃᑎᒌᓐᓂᓄᑦ ᐃᓚᒋᔭᐅᕙᓪᓕᐊᓂᕐᒧᑦ. 

ᐱᒋᐊᕐᓂᖓᑕ ᐊᕐᕌᒎᑉ 2022 ᐊᒻᒪᓗ 2022-2023 ᐃᓕᓐᓂᐊᓇᐅᑉ ᐊᕐᕌᒍᖓᓂᒃ, ᐅᑯᐊ ᓄᑖᑦ ᐃᓕᓐᓂᐊᕈᒪᔭᕐᒥᒃ 
ᐱᒋᐅᕐᓭᓂᕐᒧᑦ ᐃᓕᓐᓂᐊᑎᑦᓯᒍᑎᑦᓭᑦ ᐊᑑᑎᔭᐅᓛᕐᑐᑦ: ᐅᔭᕋᕐᓂᒃ ᓯᑎᔪᔭᐅᓂᕐᐹᓂᒃ ᐃᑰᑕᕐᓂᖅ (DVS), ᓄᔭᓕᕆᓂᖅ 
(DVS) ᐊᒻᒪᓗ ᐊᐅᓚᑦᓯᓂᓕᕆᑎᒍᑦ ᓴᐳᑦᔨᓂᖅ ᐋᓐᓂᐊᓐᓄᑦ (STC).   

ᑲᒥᓯᓀᑦ ᑲᑎᒪᔨᖏᑦ ᖃᐅᔨᑎᑕᐅᓪᓚᐱᓚᐅᕐᑐᑦ ᖃᓄᐃᓕᖓᓕᕐᓂᖏᓐᓂᒃ ᐱᓇᓱᐊᕐᓂᕆᔭᖏᑦ 
ᑲᑎᑦᓴᒋᑦ 38 ᐱᖁᑎᒻᒪᕆᓐᓄᑦ ᐃᒻᒪᖃᐅᑎᓕᐊᕕᓃᑦ ᐊᒻᒪᓗ ᓄᑕᐅᓯᓕᕐᑎᕆᓂᕐᒧᑦ ᐱᓇᓱᐊᕐᑕᐅᔪᑦ 
ᓄᓇᕕᐅᑉ ᓄᓇᓕᖏᓐᓂᒃ. ᕿᒥᕐᕈᔭᐅᒍᑎᖏᑦ 124 ᐃᓪᓗᓕᐅᕐᓃᑦ ᑐᓂᔭᐅᓚᐅᕐᒥᔪᑦ ᐃᓕᓴᕐᓂᓕᕆᓂᐅᑉ 
ᑐᖅᑲᑕᕐᕕᑯᖏᓐᓄᑦ (MEES) ᑮᓇᐅᔭᖃᕐᑎᑕᐅᒍᑎᖏᑦᑕ ᐊᖏᕐᑕᐅᓂᕕᓂᖏᑦ ᓴᖅᑭᑎᑕᐅᓚᐅᕐᒥᔪᑦ 
ᑲᑎᒪᔨᓄᑦ (Plan Québécois des Investissements (PQI) 2022-2032). 

ᓄᑖᑦ ᐃᓪᓗᓕᐅᕐᓃᑦ ᑐᓂᔭᐅᔪᑦ MEES-ᑯᓐᓄᑦ ᒪᓕᑦᑐᑦ 2021-2031 ᐃᒻᒪᖃᐅᑎᖃᕐᓂᒧᑦ ᐸᕐᓇᓯᒪᐅᑎᒃ 
ᐊᖏᕐᑕᐅᓯᒪᔪᖅ ᑲᒥᓯᓀᑦ ᑲᑎᒪᔨᖏᓐᓄᑦ ᔫᓂ 2021-ᖑᑎᓪᓗᒍ. ᐃᓪᓗᓕᐅᕐᑕᐅᓂᖃᕐᑎᓗᒍ 124-ᓂᒃ 
ᑐᓂᔭᐅᔪᕕᓂᕐᓂᒃ MEES-ᑯᓐᓄᑦ ᑕᒡᒐᓂ ᐊᕐᕌᒍᕐᒥᑦ, 31 ᐃᓪᓗᓕᐅᕐᓃᑦ ᐊᖏᕐᑕᐅᓂᖕᖏᑐᑦ 
ᑮᓇᐅᔭᖃᕐᑎᑕᐅᓂᕐᒧᑦ ᐊᕐᕌᓂ (PQI 2021-2031). 

ᐱᓇᓱᐊᕐᑕᐅᔪᑦ 38 ᐱᖁᑎᒻᒪᕆᓂᒃ ᐃᒻᒪᖃᐅᑎᖃᕐᓂᖅ ᐊᒻᒪᓗ ᓄᑕᐅᓯᓕᕐᑎᕆᓃᓪᓗ ᒫᓐᓇᐅᔪᖅ ᐱᓇᓱᐊᕐᑕᐅᔪᑦ: 

® 4 ᐱᒻᒪᕆᖕᖑᐊᓂᒃ ᐃᓕᓐᓂᐊᕖᑦ ᓄᑕᐅᓯᓕᕐᑎᑕᐅᓂᖏᑦᑕ ᐱᓇᓱᐊᕈᑕᐅᓂᖃᕐᓂᖏᑦ: ᐊᕐᓴᓂᖅ 
ᐃᓕᓐᓂᐊᕕᒃ (ᑲᖏᕐᓱᔪᐊᖅ), ᐃᓱᒻᒪᓴᕐᕕᒃ (ᖁᐊᕐᑕᖅ), ᐱᒋᐅᕐᕕᒃ (ᓴᓪᓗᐃᑦ) ᐊᒻᒪᓗ ᐃᓐᓇᓕᒃ 
(ᐃᓄᒃᔪᐊᖅ). 

® 7 ᐊᖏᔫᖕᖏᑐᒥᒃ ᓄᑕᐅᓯᓕᕐᑎᑕᐅᔪᑦ ᐃᓪᓗᐃᑦ ᑲᖏᕐᓱᐊᓗᑦᔪᐊᒥ, ᑰᑦᔪᐊᒥᒃ, ᑕᓯᐅᔭᒥᒃ, ᐊᐅᐸᓗᒻᒥᒃ, 
ᑲᖏᕐᓱᒥᒃ, ᖁᐊᕐᑕᒥᒃ ᑲᖏᕐᓱᔪᐊᒥᓗ. 

® 27 ᐱᒻᒪᕆᓄᑦ ᐃᒻᒪᖃᐅᑏᑦ ᐱᓇᓱᐊᕐᑕᐅᔪᑦ ᓄᓇᕕᒻᒥᒃ, ᐃᓚᐅᑎᓪᓗᒍ ᓴᓇᔭᐅᓂᖏᑦ ᓄᓇᒃᑰᔫᖃᐅᑏᑦ 
ᐃᓂᖏᑦ, ᒫᓐᓇᐅᓂᒃᑯᑦ ᐃᓕᓐᓂᐊᕖᑦ, ᐃᓪᓗᓭᑦ, ᐃᓕᓐᓂᐊᑏᑦ ᐊᓂᕐᕋᖏᑦ, ᐊᖏᓕᒋᐊᕐᑕᐅᓂᖏᑦ 
ᐊᐅᓚᑦᓯᓂᓕᕆᓂᐅᑉ ᐊᓪᓚᕕᖏᑦ, ᐃᓕᓐᓂᐊᕖᑦ ᐊᒻᒪᓗ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᑦᑕ ᐃᓕᓐᓂᐊᕕᖏᑦ 
ᐊᖏᓕᒋᐊᕐᑕᐅᓂᖏᑦ.  


